
ப�ொள்ளாச்சி ஐயப்பன் க�ோயிலில்
நாளை மண்டல பூஜை
� ப�ொள்ளாச்சி
ப�ொள்ளாச்சி வெங்கடேசா காலனியில் அமைந்துள்ள 
ஐயப்பன் சுவாமி, மஞ்சள் அம்மன் க�ோயிலில், 48-வது 
ஆண்டு மண்டல பூஜை, அன்னதான விழா  
டிச.26-ல் (நாளை) நடைபெறுகிறது. அதிகாலை  
4 மணிக்கு திருமதுர பூஜை, 4.15 மணிக்கு மஹா 
கணபதி ஹ�ோமம், 5 மணிக்கு சுவாமிக்கு அபிஷேக 
பூஜைகள் நடைபெறுகின்றன. காலை 6 மணிக்கு 
மஞ்சள் அம்மனுக்கு பூஜை, 6.30 மணிக்கு ஐயப்ப 
சுவாமிக்கு தீபாராதனை, காலை 10.30 மணிக்கு 
மண்டல பூஜை, மஞ்சள் அம்மனுக்கு தீபாராதனை 
நடைபெறுகிறது.

காலை 11.30 மணிக்கு மகேஸ்வர பூஜை, 12 
மணிக்கு அன்னதானம் நடைபெறுகிறது. பக்தர்கள் 
தானமாக அரிசி, காய்கறிகள் உள்ளிட்டவை 
வழங்குகின்றனர்.  மாலை 6 மணிக்கு மண்டல பூஜை 
தீபாராதனையும், 6.30 மணிக்கு பஞ்சவாத்தியத்துடன் 
அலங்காரத்தில் புஷ்ப அய்யப்ப சுவாமி திருவீதி 
உலா நிகழ்ச்சியும் நடைபெறுகிறது. திருவீதி உலா 
க�ோயிலில் த�ொடங்கி க�ோவை சாலை, உடுமலை 
சாலை, தேர்நிலையம், மார்க்கெட் சாலை, ராஜாமில் 
சாலை,  பேருந்து நிலையம், வெங்கடேசா காலனி 
வழியாக வந்து, க�ோயிலில் நிறைவடைகிறது.

ப�ொறுப�ல்ல: இந்தச் செய்தித்ததாளில் பிரசுரம் ஆகியுள்ள 
வி்ளம்்பரங்களின் அடிப்படையில் செயல்்படுமுன், அவற்றில் 
உள்ள ்த்கவல்்கள ெரியதானடவ்ததானதா என்்பட்த ப்பதாதுமதான 
அ்ளவு விெதாரிதது ெரி்பதார்ததுகச்கதாளளுமதாறு வதாெ்கர்்கள 
ப்கட்டுகச்கதாள்ளப்படுகிறதார்்கள. வி்ளம்்பரங்கள/ வி்ளம்்பர்ததாரர் 
/ அவர்்களின் ்தயதாரிபபு்கள / பெடவ்கள ப்பதான்றவற்றின் 
நம்்ப்கத்தன்டமககு இந்தச் செய்தித்ததாளின் உரிடமயதா்ளரும் 
்பதிப்பதா்ளருமதான ்கஸ்தூரி & ென்ஸ் லிமிசைட் / ப்க.எஸ்.எல். 
மீடியதா லிமிசைட் உத்தரவதா்தம் அளிக்கவில்டலை. இந்தச் 
செய்தித்ததாளில் சவளியதாகும் வி்ளம்்பரங்க்ளதால் ஏப்தனும் 
பெ்தம் அல்லைது இழபபு ஏற்்படும் ்பட்ெததில், இந்தச் செய்தித 
்ததாளின்/ பமற்செதான்ன நிறுவனங்களின் உரிடமயதா்ளர், 
்பதிப்பதா்ளர், அச்சிடுபவதார், ஆசிரியர், இயககுநர்்கள, ஊழியர் 
்கள ஆகிபயதார் எந்தச் சூழலிலும் எந்த வட்கயிலும் அ்தற்குப 
ச்பதாறுப்பதா்கமதாட்ைதார்்கள.

்படைபபு்கட்ள அனுபபுபவதார் பிரதி எடுததுடவததுகச்கதாண்டு 
அனுப்பவும். பிரசுரமதா்கதா்தவற்டறத திரும்்ப அனுப்ப இயலைதாது.

‘நம்ம ப�ொள்ளாச்சி’ திருவிழாவில்
சிறப்பு குழந்தைகள் பங்கேற்ற ஓவியப்போட்டி

� ப�ொள்ளாச்சி
ப�ொள்ளாச்சி திருவிழாவில் நடை 
பெற்ற ஓவியப் ப�ோட்டியில் பங் 
கேற்ற சிறப்பு குழந்தைகள் தங்களது 
தனித்துவமான திறமைகளை 
வெளிப்படுத்தினர். 

‘நம்ம ப�ொள்ளாச்சி’ திருவிழா 
வின் ஒரு பகுதியாக, ப�ொள்ளாச்சி 
த�ொழில் வர்த்தக சபை மற்றும் 
தேர்ட் ஐ  ஆட்டிசம் சிறப்பு பள்ளி 
இணைந்து மந்திர புன்னகை 
என்னும்  சிறப்பு குழந்தைகளின் 
க�ொண்டாட்டத்தை கிணத்துக்கடவு 
வளாகத்தில் ஏற்பாடு செய்தன. 
இந்த நிகழ்வு, குழந்தைகளின் 
படைப்பாற்றல், மகிழ்ச்சி மற்றும் 
எல்லையற்ற திறமைகளுக்கு ஒரு 
அழகிய சாட்சி. குழந்தைகளின் கை 
வண்ணத்தில் வண்ண மயமான கண் 
கவரும் கேன்வாஸ் ஓவியங்கள் 

நிகழ்ச்சியை அழகாக்கின. 
வண்ணமயமான ஓவிய நிகழ்ச்சி 

யில் குழந்தைகளின் தனித்துவ 
மான செயல்பாடு மற்றும் 
படைப்பாற்றலை ஊக்குவிக்கவும், 
பெற்றோர்கள் மற்றும் குழந்தை 
களுக்கு இடையே ஒரு வலுவான 
பிணைப்பை உருவாக்கும் தனித் 
துவமான நிகழ்வாகவும் அமைந்தது. 

இந்த நிகழ்வில் குழந்தைகள் 
நல மருத்துவர் கார்த்திக் அண்ணா 
மலை,  லைப்லிசிய�ோஸ் நிறுவனர் 
மற்றும் உளவியல் நிபுணர் டாக்டர்  
மஞ்சு ஆகிய�ோர் சிறப்பு  
விருந்தினர்களாக கலந்துக�ொண் 
டனர். 

ப�ொள்ளாச்சி த�ொழில் வர்த்தக 
சபை தலைவர் வெங்கடேஷ், 
ப�ொள்ளாச்சி திருவிழா அமைப்புக்  
குழு தலைவர் ஆனந்தகுமார் 

ஆகிய�ோர் கவுரவ விருந்தினர்களாக  
கலந்துக�ொண்டனர். 

ஹெலிகாப்டர் சவாரி
ப�ொள்ளாச்சி திருவிழாவில் 

ப�ொதுமக்கள் பங்குபெறும் 
ஹெலிகாப்டர் சவாரி ப�ொள் 
ளாச்சி சக்தி மில் வளாகத்தில் 
அமைக்கப்பட்டுள்ள ஹெலி 
பேடில் நேற்று நடைபெற்றது. 
சுற்றுலாத்துறை அமைச்சர்  
ஆர்.ராஜேந்திரன் த�ொடங்கி 
வைத்தார். ஈஸ்வரசாமி எம்பி 
உள்ளிட்டோர் பங்கேற்றனர். 

வரும் 29-ம் தேதி வரை காலை  
மற்றும் மாலை நேரங்களில் ஹெலி 
காப்டர் சவாரி நடைபெறுகிறது. 
நபர் ஒன்றுக்கு ரூ.6,000 கட்டணம் 
வசூலி க ்கப்ப   டு கி ற து  எ ன 
நிர்வாகிகள் தெரிவித்தனர்.

zz ப�ொள்ளாச்சி திருவிழாவில் நடைபெற்ற ஓவியப் ப�ோட்டியில் பங்கேற்ற 
சிறப்பு குழந்தைகள் தங்களது திறமைகளை வெளிப்படுத்தினர். 

சிறு த�ொழில் முனைவ�ோரை பாதிக்கும் ஜிஎஸ்டியை
ரத்து செய்ய க�ோரி மார்க்சிஸ்ட் மாநாட்டில் தீர்மானம்
� க�ோவை
மார்க்சிஸ்ட் கம்யூனிஸ்ட் கட்சியின் க�ோவை 
மாவட்ட 24-வது இரண்டு நாள் மாநாடு க�ோவை 
வரதராஜபுரத்தில் நடைபெற்றது. மாநில செயற்குழு 
உறுப்பினர் என்.குணசேகரன் வரவேற்றார். அரசியல் 
தலைமை குழு உறுப்பினர் ஜி.ராமகிருஷ்ணன் 
நிறைவுரையாற்றினார். 

மாநாட்டில், க�ோவையில் தனியார் த�ொழில் 
நிறுவனங்களில் பணிபுரியும் த�ொழிலாளர்களுக்கு 
நியாயமான ஊதியம், சட்ட பாதுகாப்பு, இஎஸ்ஐ மற்றும் 
பி.எஃப். உள்ளிட்ட சலுகைகள் கிடைக்கச் செய்ய 
தமிழக அரசு நடவடிக்கை எடுக்க வேண்டும். சிறு, 
குறு த�ொழில் முனைவ�ோரை பாதிக்கும் ஜிஎஸ்டி வரி 
விதிப்பை ரத்து செய்ய வேண்டும். க�ோவை அரசு 
மருத்துவக் கல்லூரி மருத்துவமனை மற்றும் இஎஸ்ஐ 
மருத்துவமனைகளில் பயிற்சி மருத்துவர்கள் மற்றும் 
முதுநிலை மருத்துவ மாணவர்கள் ஆகிய�ோருக்கு 
அடிப்படை வசதிகள் செய்து க�ொடுக்க வேண்டும். 
நகர்ப்புற உள்ளாட்சிகளில் ஆண்டுத�ோறும் 6 
சதவீதம்  உயர்த்தப்படும் ச�ொத்து வரியை ரத்து 
செய்ய வேண்டும் என்பன உள்ளிட்ட தீர்மானங்கள் 
நிறைவேற்றப்பட்டன. 

மார்க்சிஸ்ட் கம்யூனிஸ்ட் கட்சியின் க�ோவை 
மாவட்ட செயலாளராக சி.பத்மநாபன் மற்றும் 41 பேர் 
க�ொண்ட புதிய மாவட்ட குழு தேர்வு செய்யப்பட்டது.

zz பாகுபாடின்றி ப�ோனஸ் வழங்குதல், வாகனங்களை முறையாக பராமரித்தல் உள்ளிட்ட 
க�ோரிக்கைகளை வலியுறுத்தி க�ோவை மாநகராட்சி அலுவலகத்தில் நேற்று காத்திருப்புப் 
ப�ோராட்டத்தில் ஈடுபட்ட மாநகராட்சி குப்பை சேகரிப்பு வாகனங்களின் தற்காலிக 
ஓட்டுநர்கள். �   படம்: ஜெ.மன�ோகரன் 

க�ோவை அருகே கருமத்தம்பட்டியில் கைதான

லாட்டரி விற்பனையாளர் வீட்டில் ரூ.2.25 க�ோடி பறிமுதல்
ÔÔ வருமான வரித்துறை அதிகாரிகளும் விசாரணை நடத்த திட்டம் 

� க�ோவை
க�ோவை அருகே லாட்டரி சீட்டு விற் 
பனை செய்த நபரை காவல்துறை 
யினர் நேற்று கைது செய்தனர். 
அவரிடம் இருந்து ரூ.2.25 க�ோடி  
பணம் மற்றும் லாட்டரி சீட்டுகளை 
காவல்துறையினர் பறிமுதல் 
செய்தனர். 

க�ோவை மாவட்டம் கருமத்தம் 
பட்டி மற்றும் சுற்றுப்புறப் பகுதி 
களில் தடையை மீறி  லாட்டரி  
சீட்டுகள் விற்பனை செய்யப்படுவ 
தாக மாவட்ட காவல் கண்காணிப் 
பாளர்  அலுவலகத்துக்கு 
த�ொடர்ந்து புகார்கள் வந்தன.  
இதையடுத்து காவல் கண் 
காணிப்பாளர்் கார்த்திகேயன்  
உத்தரவின் பேரில், கருமத்தம் 
பட்டி காவல்துறையினர் கண் 
காணிப்புப் பணியை தீவிரப்படுத் 
தினர். நேற்று அங்குள்ள சென்னி 
யாண்டவர்  க�ோயில் அருகே வாக 

னத் தணிக்கையில் ஈடுபட்டுக் 
க�ொண்டிருந்தனர். அப்போது அவ் 
வழியாக இருசக்கர வாகனத்தில் 
வந்த ஒருவரை காவல்துறையினர் 
தடுத்து நிறுத்தி ச�ோதனை செய்த  
னர். 

அவர் தடை செய்யப்பட்ட  
லாட்டரி சீட்டுகள் விற்பனை செய்ப 
வர் என்பதும், சென்னியாண் 
டவர் க�ோயில் அருகேயுள்ள 

பாலாஜி நகரைச் சேர்ந்த நாகராஜ்  
(42) என்பதும் தெரியவந்தது.  
பின்னர், அவரது வீட்டில் காவல் 
துறையினர் ச�ோதனை நடத்தினர். 
வீட்டில் ரூ.2 க�ோடியே 25 லட்சம் 
பணம் மற்றும் 1,900 லாட்டரி 
சீட்டுகள் அட்டைப் பெட்டிகளில் 
பதுக்கி வைக்கப்பட்டு இருந்தது 
தெரியவந்தது. மேலும், திரும்பப்  
பெறப்பட்ட  ரூ.2 ஆயிரம் பணத் 

தாள்கள் 112 எண்ணிக்கையில் 
இருந்ததும் தெரியவந்தது. 
த�ொடர்ந்து பணம் மற்றும் லாட்டரி 
சீட்டுகளை காவல்துறையினர் 
பறிமுதல் செய்தனர். 

பணம் த�ொடர்பாக அவரிடம் 
காவல்துறையினர் விசாரித்த 
ப�ோது, நிலம் விற்பனை செய்ததில்  
கிடைத்த பணம் எனக்கூறியுள் 
ளார். ஆனால், அதற்கான ஆவ 

ணங்கள் எதுவும் இல்லாததால் 
கைது செய்யப்பட்டார். 

இதுகுறித்து காவல்துறை 
யினர் கூறும்போது, ‘‘நாகராஜ் 
கேரள மாநிலம் வாளையாறில் 
உள்ள லாட்டரி சீட்டுக் கடையில்  
காசாளராகவும், விற்பனையாள 
ராகவும் பணியாற்றி வந்துள்ளார். 
அங்கிருந்து லாட்டரி சீட்டு 
களை எடுத்து வந்து க�ோவை,  
திருப்பூர் உள்ளிட்ட இடங்களில்  
விற்பனை செய்து வந்துள்ளார்.  
வீட்டில் அட்டைப் பெட்டிகளில் கட் 
டுக்கட்டாக பணத்தை பதுக்கி 
யிருந்தார். அது த�ொடர்பாகவும் 
த�ொடர்ந்து விசாரிக்கப்பட்டு 
வருகிறது’’என்றனர். 

மேலும், கைப்பற்றப்பட்ட 
பணம் அதிகளவில் இருப்பதால் 
வருமான வரித்துறை அதி 
காரிகளும் விசாரணை நடத்த 
திட்டமிட்டுள்ளனர்.

zz கைது செய்யப்பட்ட நாகராஜ் zz பறிமுதல் செய்யப்பட்ட பணம், லாட்டரி சீட்டுகள் உள்ளிட்டவை . 

மாரியம்மன் க�ோயில் தடுப்பணைக்கு
புத்துயிர் க�ொடுத்த ‘சிறுதுளி’ அமைப்பு
� க�ோவை
மாரியம்மன் க�ோயில் தடுப்பணைக்கு ‘சிறுதுளி’ 
அமைப்பு புத்துயிர் க�ொடுத்துள்ளது. 

இதுகுறித்து வெளியிடப்பட்டுள்ள அறிக்கையில் 
கூறியிருப்பதாவது:

க�ோவை சிட்டி ரவுண்ட் டேபிள் 31 மற்றும் 
க�ோயம்புத்தூர் சிட்டி லேடீஸ் சர்க்கிள் 16 ஆகிய 
இரு சமூக சேவை அமைப்புகள் இணைந்து 
க�ோவைப்புதூர் மாரியம்மன் க�ோயில் தடுப்பணையை 
நீர் மேலாண்மை துறையில் திறம்பட செயல்படும் 
‘சிறுதுளி’ அமைப்புடன் இணைந்து புனரமைத்துள்ளன. 
இந்த மூன்று அமைப்புகளால் முன்னெடுக்கப்பட்ட 
இந்த முயற்சிக்கு ஸ்டால்வார்ட் குழும நிறுவனங்கள் 
ஆதரவளித்தன.

இதன் த�ொடக்க விழா நிகழ்வு நேற்று 
நடந்தது. க�ோவை மாநகராட்சி துணை மேயர் 
ஆர்.வெற்றிசெல்வன், ‘சிறுதுளி’ சுற்றுச்சூழல் 
அமைப்பின் நிர்வாக அறங்காவலர் வனிதா ம�ோகன், 
க�ோயம்புத்தூர் நகர வட்டமேசை 31 தலைவர் 
லட்சுமிகாந்த் கிருஷ்ணன் மற்றும் க�ோயம்புத்தூர் 
நகர மகளிர் வட்டம் 16 தலைவர் ஆர்.எஸ்.வித்யா 
ஆகிய�ோர் முன்னிலையில் த�ொடங்கி வைக்கப்பட்டது.

இதுகுறித்து க�ோயம்புத்தூர் நகர வட்ட மேசை 31 
தலைவர் லட்சுமிகாந்த் கிருஷ்ணன் கூறும் ப�ோது, 
இந்த தடுப்பணை 1.5 ஏக்கர் நீளம் க�ொண்டது. 
அக்டோபரில் தூர்வாருதல் மற்றும் மறுசீரமைப்பு 
பணியை சிறுதுளி த�ொடங்கியது. இதனால் 
தற்போது 24 மில்லியன் லிட்டர் தண்ணீரை சேமித்து 
ரீசார்ஜ் செய்ய முடிந்துள்ளது. ரூ.9.22 லட்சம் 
செலவில் சரியான நேரத்தில் செயல்படுத்தியதற்கு 
ஸ்டால்வார்ட்  மற்றும் ‘சிறுதுளி’ அமைப்புக்கு நன்றி 
தெரிவித்துக்கொள்கிற�ோம், என்றார்.

‘சிறுதுளி’ அமைப்பின் நிர்வாக அறங்காவலர் 
வனிதா ம�ோகன் கூறும் ப�ோது, ‘‘நாங்கள் 
தடுப்பணையைச் சுற்றி த�ோட்டங்களை அமைக்கவும், 
நீர் பாதுகாப்பை மேலும் மேம்படுத்துவதற்காக 
பல மேல்நிலை கட்டமைப்புகளை தூர்வாரவும் 
திட்டமிட்டுள்ளோம்’’ என்றார்.� l

hh க�ோவை சிட்டி ரவுண்ட் டேபிள் 31 மற்றும் க�ோயம்புத்தூர் சிட்டி  
லேடீஸ் சர்க்கிள் 16 ஆகிய இரு சமூக சேவை அமைப்புகள் 
‘சிறுதுளி’ அமைப்புடன் இணைந்து க�ோவைப்புதூர் மாரியம்மன் 
க�ோயில் தடுப்பணையை புனரமைத்துள்ளன. நேற்று நடந்த 
த�ொடக்க விழாவில் பங்கேற்றோர். 

zz பெரியாரின் 51-ம் ஆண்டு நினைவு தினத்தைய�ொட்டி,  சென்னை அண்ணா சாலையில் உள்ள அவரது சிலைக்கு அருகில் வைக்கப்பட்டிருந்த படத்துக்கு, முதல்வர் மு.க.ஸ்டாலின் மலர்தூவி 
மரியாதை செலுத்தினார். அமைச்சர்கள் துரைமுருகன், உதயநிதி ஸ்டாலின், மு.பெ.சாமிநாதன், கனிம�ொழி எம்.பி., கட்சி நிர்வாகிகள் உடனிருந்தனர். (அடுத்த படம்) க�ோவை மாநகர் மாவட்ட திமுக 
சார்பில், காந்திபுரத்தில் உள்ள பெரியார் சிலைக்கு மாலை அணிவித்து மரியாதை செலுத்திய மாவட்ட செயலாளர் நா.கார்த்திக், மேயர் ரங்கநாயகி உள்ளிட்டோர். (கடைசி படம்) க�ோவை வடக்கு  
மாவட்ட திமுக சார்பில், குனியமுத்தூரில் உள்ள பெரியார் சிலைக்கு மாலை அணிவித்து மரியாதை செலுத்திய மாவட்ட செயலாளர் த�ொ.அ.ரவி உள்ளிட்டோர்.

அரசியல் கட்சிகள், சங்கங்கள், சமூக அமைப்புகள், தன்னார்வ த�ொண்டு 
நிறுவனங்கள் மற்றும் இதர அமைப்புகள் தங்களது செய்தி அறிக்கைகள், 
நிகழ்ச்சிகள் குறித்த விவரங்களை எங்களது நாளிதழுக்கு அனுப்பலாம். 

மின்னஞ்சல் முகவரி: repkovai@hindutamil.co.in

